
УЛУҒ СУҒ с и н

кОМАНДИРОВКАДАҢ АЙЛАНЫП, ХАКАСИЯНЫҢ ПАЗЫ ВИКТОР 
ЗИМИН ПАЗА ӦӦРКІЧӦП КНЕЗІ ВЛАДИМИР ШТЫГАШЕВ СУҒА 
ПАСТЫРЧАТХАН РАЙОННАРЗАР ПАРҒАННАР. АСХЫС РАЙО- 
НЫНДАҒЫ ДАМБАЛАРНЫ КӦРГеН СООҢДА, ОЛАР АБАЗАЗАР 
ЧИТКЕННЕР. АНДА АҒБАН СУҒ ИҢ ПӦЗІК СИНГЕ КӦДІРІЛ 
ПАРҒАК АБАЗА ГОРОДТЬИ АДМИНИСТРАЦИЯЗЫНДА ВИКТОР 
ЗИМИН ПАЗА ВЛАДИМИР ІШЫГАШЕВ САҒЫБААН СААЙЛАРӋА 
КОМИССИЯНЫҢ ОПЕРАТИВНАЙ ШТАБЫНЫҢ ЧЫЫЛИИН 
ИРТІРГЕННЕР. АНДА СУҒ ТАЗАРЫНАҢ ХОРҒЬЮТЫҒ ОРЫН- 
НАРДА АРАЧЫЛАӋАҢ ДАМБАЛАРНЫ ТЫЬЩАР ПАЗА ПӦЗІК 
КӦДІРВ» ТОҒЫСТАР АПАРАРҒА ЧАХЫҒЛАР ПИРІЛГВ4.

ЧОЛ АЗЫРА СУҒ АХЧА
Катанов аалда кирек хомай полбиндыр.

' ^н д а ғы  дамбаны ӱр ниместе кӧдір салған 
сылтаанда, аалзар суғ кірбеен. Пӱктіг аалда 
нинчв-де тураа суғ кірген, оларның чуртағ- 
ӌыларын хорғыс чох орынзар кӧзір салғаннар. 
Асхыс аалда суға чағын наа тураларзар улуғ 
суғ кірібіскен. Анда дам­
баны кӧдірер тоғыстар 
апарылча. Виктор Зи­
мин ол районзар хоза 
аар техника ызарға ча- 
хығ пирген. Асхыстаң 
Абаза саринзар чол- 
ның азыра суғ ахча.
Анда турғызылған ДПС 
посты иртчеткен ав- 
тотранспортха полыс- 
ча.

ПИЛТІРЗЕР 
ААР ТЕХНИКА 
ЫЗЫЛАР

Асхыстағы дамба­
ны кӧрген соонда, Ха- 
касияның пазы Виктор 
Зимин, Пилтір аалзар 
парып, андағы пром- 
зонаны арачылапчат- 
хан дамбаны кӧрген.
Анда суғ кірчеткен нин- 
ӌе-де орын табылған.
Виктор Михайлович 
транспорт паза чол хо-
зяйствозы министр! Александр Егоровха ол 
дамбаны тыыдар тоғыстарнаң устирға чахығ 
пирген:

-  Сірернің пӧгініңер, Александр Леони­
дович, пеер табырах аар техника ағылып 
алары. Дамбаа иңзерілерге пирбеске кирек. 
Ағбаннаң пӱдірігнілерні ағылыңар, бетон 
блоктарынаң тузаланыңар.

Пилтірде Асхыс районының пазы паза рес- 
публиканың инженернай арачыланыс управ- 
лениезінің устағӌызы халғаннар. Аалдағы

АСТАБЫСТЬ
промзонада тузаланылбин- 
чатхан иргі пӱдіріглер пар. 
Оларны сайап, ол мате- 
риалларнаң дамбаны тыы- 
дарлар.

АБАЗАДА ЧЫЫЛЫҒ
Абазазар киліп, Виктор 

Зимин городтың суға пас- 
тырчатхан орыннарынзар 
парған. Пастағызын город- 
ты ибірчеткен чол сыных- 
талған, аннаң Остров район­
зар парғаннар, город дам- 
базында паза пасха даа 
объекттерде пол килген- 
нер. Дамбада регионның 
пазы Абазаның чуртағӌы- 
ларынаң чоохтасхан. Чур- 
тағӌылар аны ирткен чыл- 
ларда гидротехническай 
пӱдіріглерні кӧдірер то- 
ғыстар апарылған ӱчӱн 
алғыстааннар. Амға теере 
анда мындағ улуғ суғ пол- 
баан, пу дамба чох полған 
полза, тасчатхан суғ хай- 
дағ ӱрег ағыларңыхтаңар 
чоохтирға даа сидік.

Абазаның пазы Николай 
Байбородов регион пазына 
чуртағӌыларға иділген ӱрег- 
ні паалапчатхан комиссия- 
ның тоғызынаңар чоохтаан. 
Комиссия, суға пастырған 
тураларӌа чӧріп, кирек ис- 
кіріглер чыыпча.

Анаң вертолёттығ суға 
пастырған районнарӌа учух- 
ханнар. Виктор Зимин Ку- 
байка аалның дамбазын 

кӧрген. Пылтыр гидротехническай пӱдіріг- 
лерні тыхтирға Таштып районының админист- 
рациязына хоза 16 миллион салковай позы- 
дылған. Ол тоғыстар иділгенде, Кубайка 
хыриндағы дамба 2,6 метрге теере кӧдірілген. 
Аның сылтаанда суғ кӧп урег ағылбаан. Хака-

сияның пазы, дамбаны кӧріп, аны хоза пір 
метрге кӧдір саларға чахығ пирген.

Абазада Виктор Зимин сағыбаан саайларӌа 
комиссияның оперативнай штабының чыылиин 
иртірген. Хакасияда сағыбаан саайлар режимі 
кирілген. Андар Ағбан суғ хастада орных- 
чатхан муниципальнай пӱдістер кірчелер: Аба­
за г., Ағбан г., Алтай, Асхыс, Пии, Таштып паза 
Ағбан пилтірі районнары.

Чылығ СӦС ►  4 стр. 
ЧУРТИРҒА

ТЫҢ МАҢЗЫРААН
Леонид Никитич Бурнаков Ӱс чул аалдағы 

олғаннар музыка школазының тӧстегӌізі 
полча. 6 июньда ол школаа 45 чыл толчагтхаиы 
пайрам кибірли таиыхталар. Ағаа Л.Н.Бурна- 
ковтың ады пирілгеннеңер стенеде хызыл- 
ған мемориальнай чарды киречілир.

Пос хараанаң 7 стр.

СУҒ КӦДІРІЛІП, 
УЛУҒ ЧОЧЫНЫС

Республикада суға кірчеткен ааллар чур- 
тағнылары, суғ кодірілчеткенін пос хараанаң 
кӧріп, сағыстарынаң ӱлесчелер.

.И З ІН Д ір іІ

3 стр.

8 стр. 

ХАКАСИЯДА 
ТАЙМА АХЧАЛАР

Полиция тоғынӌылары республика чур- 
тфңыларьн сизіңдірчепер: Хызылчар крайын- 
да 5 муң салковайның тайма ахчалары чӧр- 
челер. Право хайраллаӌаңнар аңдағ тайма ах- 
чалар Хакасиязар даа читкен тіпчелер.

КӦНІ ПАЛҒАЛЫСХА 
ПАРЧАБЫС
Хакасияның правитвльствозы Санкт- 
Петербург правительствозынаң садығ- 
жономика, наука паза культура 
'сферапарында пірге тоғынар. Андағ чӧптезігв 
кипгеннер Хакасия пазы Виктор Зимин паза 
Санкт-Петербург губернаторы Г9оргий 
Полтавченко.

Чӧптезіг хоостыра пу ікі субъект туризмні, 
кічіг паза ортымах бизнесті хада тилідерлер, 
кӧні транспорт палғалызын тӧстирлер.

Виктор Зиминнің таниинаң, Хакасиянаң 
Санкт-Петербург хас-хаӌаннаң пик палғалыс 
тутчалар. Республиканың студенттері Санкт- 
Петербургта пӧзік ӱгредіг алчалар, культура 
паза наука тоғынӌылары пірге проекттер 
хоостыра тоғынчалар. Ағаа хоза, Петербург- 
тағы «Силовые машины» компания Сойан- 
Сус ГЭС-сар наа турбиналар ағылча. Аның 
ӱчӱн республика пазы компанияның устағ- 
пастаана улуғ алғызын читірген.

Ідӧк чӧптезіг хоостыра ікі регион ара- 
зында кӧні транспорт палғалызы тӧстелер.

-  Георгий Сергеевич, Хакасияны паза 
Санкт-Петербургты кӧні рейснең палғалыс- 
тырарында піс сірернің полызииңарға ізен- 
чебіс, -  Полтавченкозар айланып, теен 
Виктор Зимин. -  Пӱӱнгі кӱнде специалисттер, 
сурығларны кӧріп, чӧптер тимнепчелер. Мын- 
дағ рейс тӧстирге чарир; Владивосток -  
Ағбан -  Санкт-Петербург паза нандыра

Мындағ чӧптезіг культура, наука паза 
ӱгредіг теелістерін тыытча паза алғытча. Ре­
гион устағӌылары кічіг паза ортымах биз- 
нестегілерге пілізіп тоғынарға полызарға 
чӧптес салғаннар. Хакасия аал хонии, произ­
водство паза чир-чайаан ис-пайына пай, 
аннаңар товарлар айланызын республикаа 
хозарға кирек. Санкт-Петербург, тізең, ол ха­
кас предприятиелеріне кидеркі чирлернің 
рыногынзар сығарға оңдай пирер.

Хакасия пазының 
администрациязы

КӰН ТАҢМАЗЬ
ХАКАСИЯ ПАЗЫ МУРМАНСКТАҒЫЛАРҒА 
ХОМЗЫНЫЗЫН ЧИТІРГЕН

Хакасия пазы Виктор Зимин Мурманск облазы губернато- 
рының ТОҒЫЗЫН толдырчатхан Марина Ковтунға областьтың 
Терской районында МИ-8 вертолёт саайға кіргені хоостыра 
ХОМЗЫНЫЗЫН читірген.

Виктор Зимин мындағ сӧс- 
тернең айланған: «Аарлығ 
Марина Васильевна! Пу кӱн- 
нерде МИ-8 вертолёт саай- 
ланған хоостыра хомзыны- 
зымны читірчем, ол саайда

Сірернің хада тоғынчатхан 
арғыстарың паза Мурманск 
облазының саблығ кізілері 
ӱрееннер. Сірернең паза ӱреен 
кізілернің туған-чағыннары- 
наң хада чобалчабыс».

ОЛҒАННАРНЫҢ ТЫНАНАР ТУЗЫ
Хакасияда суғлар сині тың кӧдіріл парған даа полза, респуб- 

ликаның ӧӧн лагерыперіне олар хорғыс ағылбинчалар.
Ідӧк пӱӱн-таңда Хакасия- 

ның школаларындағы лагерь- 
лер олғаннарға ізіктерін аз- 
арлар. Че Абазада тӧрт шко­
ла паза Таштып районында 
ікі школа чайғы лагерьлерін 
тузында ас полбастар.

Пӱӱн «Озеро Шира» лаге- 
рьзер Хызылчар крайынаң 
100 олған килер. 4 июньда Ас- 
хыс районынаң 205 пала «Ор­
лёнок» лагерьзер парар. Не­
деля соонда, тізең, «Звёзд­
ный» паза «Меридиан» лаге- 
рьлер тоғынып пастирлар.

«ОТ ЫРЫ» ЧАҒДАПЧА
Пӱӱл Хакасияда «От ыры» чоннарның эстрада кӧглерінің 

фестиваль-марии иртер. Тиксі Россия фвстивальы 9 июньнаң
12 июньға теере полар.

1991 чылда музыканттар 
ӧмезі, Наа чылға хакас эс­
трада группаларын паза кӧг- 
ӌілерін чыып, иир иртірген. 
Аннаң пасти кӧрігӌілер пол- 
ран на сай наа кӧгӌілернең 
таныс сыхханнар. Соонаң ол 
республиканың «От ыры» ма- 
риина айлан парған. Че 2008 
чылдаң фестиваль-марығ чон 
аразындағы синге ӧс парған.

Амды марыға тиксі Россия- 
даң паза пасха хазналардаң 
аалңылар килчелер. Пӱӱл 30 
азыра араласчы полары кӧ- 
рілче. Аалӌылар Магадан об- 
лазынаң, Кемеровтаң, Санкт- 
Петербургтаң, Хызылчардаң, 
Тувадаң, Якутиядаң, Буря- 
тиядаң, Алтайдаң, Уфадаң, 
Башкортостаннаң килерлер.

ПАИЛАР - 
ЧОХТАР -

ІСЧЕЛЕР,
ТАРТЧАЛАР

Ирткен чылда Россия чуртағңылары арағалығ суға 61,5 млрд. 
доллар хорат салғаннар. Тилвквйдегіхазых хайраллаӌаң пірігістің 
таниинаң, чуртағңылар араға ісчеткенінвң Россия тилвкейде 
тӧртінңі орында.

Хакасстат искіриинең, Ха­
касияда 2007 чылда чох чур- 
тапчатхан чон парыстарының 
1J % арағаа хоратхан, пӧзік 
парыстығлар, тізең, 1,4 %. 2012 
чылда оларның хорадыныс- 
тары тиңнелген: 0,7 паза 0,6 %. 
Ирткен чылда пайларның ара-

ғаа хорадынызы ӧскен -  1,3 %. 
Таныхтирға кирек, олох тус- 
та тӧбін парыстығлар кӧп 
тамкы тарт сыхханнар. Олар- 
ның тамкаа хорадыныстары 
3,2 % ӧскен, пайларни, тізең, 
0,5 % ле.

ТАМКЫ ТАРТПА, ООЛ!
Пӱӱл 1 июньнаң сығара тамкы тартарға чарадылбинчатханна- 

ңар закон хатығлалча. Аннаңар Хакасияңа МВД пресс-службазы 
искірче.

Чазы читкелек паланы там­
кы тартарға кӧӧктірчеткен кі- 
зі 1 -  3 муң салковай тӧлир. 
Чарадылбинчатхан орында 
тамкы тартхан ӱчӱн, штраф 
500 салковайдаң сығара 3 
муң салковайға тёере кӧріл- 
че. Насвай сатчатхан олаңай 
кізілер штраф 2 - 4  муң салко­
вай тӧлирлер, должностьтығ 
кізілер -  7 -  12 муң салковай, 
юридическай лицолар -  40 -  
60 муң салковай.

Амды тамкыны поездтер- 
де. корабльларда, чурттарда, 
гостиницаларда, арендаа суур- 
чатхан тураларда, садығ ту- 
раларында, рыноктарда паза 
кӧп чон азыранчатхан поме- 
щениелерде, поездтер тох- 
тапчатхан платформаларда 
тартарға чарабас.

Таныхтирға кирек, чуртағ- 
ңылар адалған орыннарда 
тамкылығ кізілерні кӧр сал- 
залар, ОВД-зар айланарға ки- 
ректер. Сайбағӌылар админи- 
стративнай штраф тӧлирлер.

НАТАЛЬЯ МАЛЫШЕВА 
КӰМӰС МЕДАЛЬ АҒЫЛДЫ

Наталья Малышева, олаңай кӱрвсче ипчілер аразында ирткен 
Россия чвмпионадында кӱмӱс медаль утып алған. Чемпионат 
Новочебоксарск городта иртквн.

Марығның салтарлары ңай кӱресче Ташкентте иртірі- 
хоостыра, пістің спортсмен- лер тилекей чемпионадында 
ка Россияның піріктірілген аралазар. 
командазының санында ола-

Тимнееннер Хакасия пазының адмииистрациязы, Хакасияның 
істеніс паза социальнай тиліс министерствозы, Хакасияның 
культура министерствозы, Екатерина ИНДЫГАШЕВА, Татьяна 
ТЮТЮБЕЕВА, Иван КУРКУЧЕКОВ

Q.
ТОҒЫС ПАР, 
ТОҒЫНҢАҢ КІЗІ ЧОҒЫЛ

АЛТАЙ КРАЙЫ. Крайдағы организациялар аал хонии, производ­
ство специалисттерін паза олаңай тоғысчыларны уғаа тың кирек- 
сіпчелер. Аннаңар Барнаулда ирткен тоғыстар ярмарказында 
чонға тоғыс тапчаң управление пастығы Надежда Толокольни- 
кова искірген.

Істеніс управлениезінің сан пирізі хоостыра, тоғыс пирчеткен- 
нерге амғы туста 49,5 муң кізі кирек. Ӧӧнінде аал паза арығ хо- 
ниинда тоғысчылар .чидіспинче. Производстволарда 25 % спе­
циалист киректелче, хазых хайраллирында паза социальнай по- 
лызығда -  21 %.

Пӱӱл тӧрт ай аразына чонға тоғыс тапчаң службазар 30,1 муң 
чуртағӌы айланған. Оларның аразында 20,6 муң кізі тоғыс таап 
алған. Тоғыс чохтар чіли санға кір парған 21,9 муң кізі. Ол ирт­
кен чылдағызынаң 21 % тӧбін.

17,5 КГ АЛТБШ ТАББШҒАН
ЗАВАЙКАЛЬСКАЙ КРАЙ. УФСБ тоғынӌылары закон хыйыстыра 

анылған кӧп алтын кизектерін ілезіне сығарғаннар. Ведомство- 
ның пресс-службазы искіриинең, Чита городтың чуртағӌызы 175 
кг алтынны банктағы харчағында хайраллаан.

Банк харчағы ээзінің чооғынаң, ол алтыннығ пакетті город тас- 
тындағы арығда таап алған. «Істезіг иртіріп, органнар сынында 
алтын хайдаң алылғанын ілезіне сығарчалар», -  тіпчелер пресс- 
службада. Крайда закон хыйыстыра анылған пу син алтын пас- 
тағызын на пылалған.

Специалисттернің сананыстарынаң, алтын 20 млн салковайға 
турча полар. Ағаа хоза, олох чуртағӌыдаң суум-саам чох ат- 
чатхан тирігліг ікі мылтых паза оларға хоза тиріг суурылған.

«Азылған ікі уголовнай кирек хоостыра, чуртағӌыны иң кӧп пис 
чылға харибге одырт саларға айабастар», -  тееннер УФСБ-да-

ТОҢХАР ТУРА
НОВОСИБИРСК ОБЛАЗЫ. Новосибирсктегі зоопаркта Крымдағы 

идінӌектер ікі хадыллығ тоңхар тура пӱдір салғаннар. Тура 
істінде кізілер потолокча пае чӧрчелер. Хайди искірген проекттің 
соавторы Игорь Кончик, пу тура Европадағы тоңхар пӱдірілген 
тураларның иң улии полча.

Аның істінде олаңай чурттағы осхас, че прай ниме тоңхар тур­
ча. Машиналығ гараж, ваннай, комнаталар пар. Чурт істіндегі 
телевизор, холодильник паза пасха даа бытовой техника прай 
тоғынча, каминде дее от кӧйче. Тураның узуны -  14 метр, чалбаа
-  6 метр. Новосибирсктегі тура nip айӌа пӱдірілтір. Хайди санап- 
чалар проект авторлары, пу аттракцион сомға суурынарға хын- 
чатхан улустың кӧңніне кірер. Тура істінде, nip дее удур-тӧдір 
харығ полбин, пір саңай 20 -  30 кізее дее поларға чарир.

АСТАБЫСТЬ
комиссия ЧЫЫЛИИНДА

Хакасия пазының чахии хоостыра, аның 
орынӌызы Владимир Крафт сағыбаан саай- 
ларча республика комиссиязының чыылиин 
иртіргвн. Анда селектор пастыра суға пастыр- 
ған прай муниципальнай пӱдістернің устағ- 
ӌылары араласханнар.

Хайди таныхтаан позының чооғында Вла­
димир Крафт, мындағ сидіксініске Хакасия 
амға теере урунмаан полған -  суғның сині 1969 
чылдағызынаң 20 сантиметрге асхан.

Амға теере Ағбан суғ андағ пӧзік синге 
читіре кӧдірілбеен полған. 24-27 майда Аба- 
зада суғ 430 сантиметрге кӧдіріл парған.

Халғанӌы 4-5 чылда Хакасияда дамба- 
ларны кӧдірер, тыыдар тоғыстар апарылған 
сылтаанда ла, чобағлығ киректер пол парбаан. 
Хакасияның пазы кӱстенізінең апарылған 
тоғыстар уғаа сын полтырлар. Азынада ол 
тоғыстар иділбеен полза, ниме пол парар- 
Ныхтаңар сағынарға даа хорғыстығ. Чуртағ- 
ңылар арачылағӌыларнаң хада тоғынып, Ас- 
хыс аалны ал халғаннар.

Олох туста, тузында хабынмаан сылтаанда, 
пірее районнарда малларны чідіргебіс. Алтай 
районындағы олтырыхтарда 250 інек хала 
парған. Ам суғның сині синіп пастабысты. Аба- 

ід а  аның сині 307 сантиметрге син парған, 
^ ’ 'уӌіктер дее суғдаң позыпчалар.

Ағбанның пазы Николай Булакиннің чооғы- 
наң, республиканың столицазында суғ иң пӧзік 
синге -  648 см читкен. Ам ол синчеткенге тӧӧй, 
Чир алтынаң сыхчатхан суғ Индіркі Соградағы 
100 дача участоктарына кірген паза Орбита- 
дағы 350 участокка (андағы 50 турада кізілер 
чуртапчалар). 115 кізі аннаң кӧзірілген, 36 кізі 
аннаң парарға ынабаан.

Хайди чоохтаан Пии районының пазы Юрий 
Курлаев, Маткичіг аалның 70 % суға кір парған. 
19 кізі Бондарев аалзар кӧзірілген.

Россияның МЧС министр! Владимир Пучков- 
тың чарадиинаң Хакасияда федеральнай син- 
дегі ЧС режимі кирілген. Республика чуртағ- 
ӌыларына хайдағ ӱрег иділгеннеңер кирек до- 
кументтерні табырах тимнеп саларға кирек- 
телче. Ол хыйалға кіргеннерге полызығ пи- 
рерге кирек полар.

29 майда 12.00 часта Асхыс аалның чоғархы 
дамбазының пулиинда суғ урған сайны чууп 
"г|стабысхан. Коминтерн теен орыннаң тус-тас 

'-«кгрнаң асхан суғ, чазаа чайылып, дамбаа 
урунча. Суғ шоссені азыра саапча.

Асхыс район администрациязында пу хоры- 
лыстығ киректеңер комиссия тӧстелген, хай- 
зынзар прай службалар кіргеннер. Ӧӧнінде 
МЧС, МВД. Ана анда пӧккеннер: чол хастади 
сай урарға, ӧӧнінде, тізең, дамбаны хоза пик- 
тирге. Мындох суға кірген чурттарның эзлерін 
эвакопункттарзар чыырға. Андағ орыннар -  
районның ӧӧн Культура туразы паза Калинин- 
дегі Культура туразы. Соонаң олох чыылығда 
хыйалға кірген кізілерні 18 № училищенің об- 
щежитиезінде чуртадарға чаратханнар.

Дамбаны пиктирге аар техника киліп пас- 
таан: КамАЗ-тар паза «Хендай» экскаватор. 
Алында, наа пӱтчеткен туралар хыринда, 
хайдағ ӱӱнӌек полчаң тіп кӧрӌем, сынында ол 
ӧнетін тимнеен тас арали чир полтыр, дамба 
сайбалза, тасты андартын аларға. Ол тасты 
тартып пастааннар. Пастап таснаң таарлалған 
машиналар, дамбаа сығып, чірілчвткен орын- 
зар тасты урғаннар. Че дамба суғны позына 
сии тартып пастабыстыр, машиналарның пірсі 
патхан. Аны дамбада тӱзірген тасты кӱрепчет- 
кен автопогрузчик оймаанаң сығара ідібіскен. 
Терпегі оймах иткен орынға урған тасты 
кӱреен. Мында дамбаның алтынзархы чирлер- 
іне суғ сиип пастабысханы іле кӧрін парған. 
Пайаағы КамАЗты сығарарға дамбаӌа чӧр- 
четкен погрузчик парды, анзы, ағаа читкенде, 
палғасхаох тӱс парған. Олег Тюкпиеков, ол 
погрузчиктің водитель!, пайаа теен полған; 
«Пу ниме палғасча чӧр полбинча, уғаа аар». 
Андағ даа полза, пістің оол андар парып, тех- 
никазы палғасха тӱс парған. КаМАЗ-ты сӧӧр- 
тирге дее маңнанмаан, машиназы пат парған.

Ам КамАЗ-наң улуғ паза кічіг погрузчиктер 
палғаста одырчалар. Паза кӧрзебіс, экскава­
тор килир, ізестіг пастырча. Палғасха кірібіс- 
кен. Че сағынчам, мынзы тӱзібӧк парар. Чох, 
пуларға читті, улуғ погрузчигі, дамбаа сых 
полбин, пат парған полған. Ам экскаваторның 
ковшы теен нимезіндегі клыгына тросты хап- 
тырдылар. Погрузчиктің кӱреӌең кӧпсеенде

андағох ӧнетін тіс полтыр, пір 
пазын ағаа хаптырдылар. Оой 
ла сығарыбысты, анзы дамбаӌа 
тастарны кӱрирге чӧрібісті.
«Хёндай» экскаватор КамАЗты 
сығара тартыбысты. «Хёндай» 
дамба хырина киліп, урған тас­
ты чірілген орынзар ітчеткенде, 
позы патып пастабыстыр, аның 
тінін тутчатхан оол пілістіг та- 
бан полтыр. ИбГре хазынып, по­
зы палғастаң сыға халтыр. Ана 
іди техника палғасха патып ала 
тоғынғай.

Чол тыхтапчатханнарның «Ска­
ния» самосваллары килген. Ол 
тусха суғ шоссе азыра ағып 
пастабысхан. Асхыстың ГИБДД 
тоғынӌылары мында хараа- 
кӱнӧрте турғаннар.

Килген машиналар чол хы­
рина сай урып пастааннар.
Грейдер сах андох сайны чол 
хыринӌа кӱреп пастаан. Мына 
мында ГИБДД тоғынӌыларына 
nine тоғынарға киліскен, ма­
шиналар кӧп иртче, хоза грей­
дер тоғынча, ана олар пу ки- 
ректі ипти холда тутханнар.

30 майда чолның хости сай 
урған даа ползалар, суғ чолны 
азыра саапчатхан. ГИБДД-ның 
ооллары мында таң астырлар.
Таңдади заправка хыриндағы 
чуртағӌыларға, дамба алты 
хыриндағыларға аал устаа 
тураларынаң парарға чӧп пир- 
тір. Хорылыс тіп чарлабысхан- 
нар нооза. Техниканы Пилтір 
аалзар ызыбысхан осхастар.
Мында олар, чир тартып, чіріл- 
ген орынзар урғаннар нооза.
Чир -  тас нимес, суғ чуупча, 
тастары даа ооғас. Суғ уғаа 
улуғ кӱснең ахча.

Иирзер Ширадаң аар техника 
килген. Шоссе саринаң дамбаа 
сай урып пастааннар. Дамбаны 
аар машиналар саңай оймах 
чол иде пас салтырлар, анна- 
ңар дамбаӌа аар машиналар 
чӧрбинібіскеннер. Суғ, тізең, 
чолны азыра саапча. Заправка 
хыринда чол алтынӌа труба 
чатча, анӌа суғ ахча. Ол канал 
алында хыра суғлаан суғлар- 
ны ипти ағызарға иділген пол- 
ған. Хыра суғлаза, ана ол суғ, каналӌа парып, 
Таштыпскай улица хыринӌа, Чебодаевтің 
улицазы пазынңа парып, Асхыс суға кірчең. 
Мында, тізең, пістің чон ол каналға толдыра 
похсах ток салған, чоллар алтынӌа трубалар 
салылых полғаннар. Суғ, ол похсахты андар ал 
КИЛІП, аны тундырыбысхан. Ооллар ол труба- 
ларны ПІС тӧккен похсахтаң арығлааннар.

Дамба хыринда, тізең, администрацияда 
тоғынчатхан Ольга Пакачакова арғыстарынаң 
хада палатка тартчалар, тоғынчатхан чонны 
азырирға тимненчелер. Имнег туразы столо- 
вайының тоғынӌылары полевой кухняны сӧӧр- 
теп килтірлер. Тоғынчатхан чонға ізіг ас-тамах 
хандыра полбаӌаң ма.

31 майда иртен 7 часта ибзер оолғым кіре 
салды. «Пабаң, -  тидір -  пастығыбыс тоғызың 
таста тіді, дамбазар пар, анда кирек уйан 
осхас. Суғ дамбаны чірчеткен одыр». Мин, ан- 
дарох ӱкӱс салдым. Ол орынға чидіп, дамбаӌа 
чазағ парчам. Суғ дамбаны азарға чӧр, ма­
шиналар дамбаны чолахти ойа пае салтырлар. 
Хай пірее чирлерде чир илеңнепче тізе, саба 
полбас. Мында район пазы Михаил Побызаков, 
коммунхоз ооллары, ӧрт ӱзірӌвңнер. Суғ 
дамбаны илееде чірібістір. Ооллар, хаптарға 
сай урып, чірілген орыннарзар тастапчалар. 
Михаил Анатольевич мағаа тидір: «Хаптарың 
пар полза, ағыл. ГІіс мында позыбыс тоғынар- 
быс». Мин ибзер ӱкӱс салдым. Удур чиит оол­
лар килчелер, хаптар, кӱрӌектер тудын сал­
тырлар. Сырайларынаң кӧрзең, ооллар хатығ 
сағынып парчалар.

Хаптар ағылып айланзам, чон илееде чыыл 
партыр. Михаил Анатольевичке хыйғасырхап 
кӧргемӧк, машиналар сайға пасхан орыннар­
зар сайлығ хаптар тастирға. «Чох, -  нандырған

Асхыстағы дамбаны тыьачалар

ол, -  мына кӧрчезің ме хара тастың породазы, ола- 
ңай хайа тас чізе, аны дамба хости тӧгіп, дам­
баны тыыдарбыс, чірілген чирзер кӱрирбіс».

Соонаң, нандыра айланзам, Виктор Михай­
лович Зимин чиде салтыр. Пулуңзар парды, 
мында ооллар чірілген орыннарзар сайлығ 
хаптар паза тастар тастап парчалар. КамАЗтар 
ӱзігі чох тас тартчалар. Трактор ол тастарны 
кӱрепче, хайзы суғзар тӱсче, хайзы дамба алты 
хыринзар. Ооллар, тастарны холнаң холға 
пиріп, оортахта чірілген орыннарзар тастап­
чалар. Пастыхтың пайаадаң хатығ ӱні сых­
чатхан. Мындағ нимені кӧріп, ӱні сала чазып 
пастабысхан, анаң кӱлініп пастаан. Прай ипти 
кӧріп алып, пастых нандыра пар сыххан, оол- 
ларға хол тудып, алғыстап парча. Палаткада 
азыранып алған ооллар удур килчелер, 
тігілерге хол алыстырарға чізе. Пастыхты 
азыранарға хығырчалар, ол хапланчатхан 
арада «Кӱстензебіс, итчебіс нооза, ооллар»,
-  кӱлініп ала чоохтанған ол. Аннаң андар 
Сапоговсар чӧрібіскен.

Позырах кӱн хонӌых ааллар хайди полчат- 
ханнарын кӧрерге чол сығыбысхам. Кӧні Мат- 
кичіге читкем, аал прай суғда. Аалзар кірчет- 
сеңӧк, тура турча, суғ кӧзенектеріне читіре. 
Школа паза саннығ ла тура суғда нимес. Ӱӱӌік- 
тер прай суғда. Тастыхти суға кірбеен чурт хы­
ринда кізілер одырчалар. Андар пастырдым. 
Суға кір пардыбыс тіпчелер, дамба пӱдін. суғ 
чир алтынаң, хутухтардаң сығара саапча. Са­
гам Ағбан синче, че пісте суғ пір ле син турча.

Піссер пір ипчі сыхты. Марина Владимиров­
на Токоякова полтыр. Пастағы тураның ээзі. 
«Пір ниме сизінмеебіс, -  тіпче ол, -  пір кізі дее 
суғ тазар тіп чарлабаан. Паза ла сизінзебіс, 
суғ кір сыххан, кирек нимелері.бісті хабынып, 
тасхар сығара хонғабыс.

с=> 7 стр.

ЧЫЛЫҒ СӦС

Г^июньда Асхью районыңдағы 
С / ӰС чул аалзар пастыхтар, кӧгңі 

КӦҢНІЛІГ чайаачы устар 
чыылызарлар. Анда олғаннар 
музыка школазы тӧстелгеннең 
пеер 45 чыл толчатханы 
пайрам кибірли таныхталар. 
Паза пу школаны тӧстеен 
Леонид Никитич Бурнаковха 
чарыдылған мемориальнай 
чарды хызылар.

Чииттернің піреелері 
Л.Н.Бурнаковтаңар испеен дее 
поларлар. 1970- 1980 
чылларда пістің аалдағы  
музыканттар, ырңы-кӧгңілер 
тиксі Хакасияа саблан 
турғаннар, кӧрім-марығларда 
сыбыра сыйыхтар алңаңнар. 
Прай пу чидіглер ӧӧиінде nip 
кізінің не кӱстенгені, чуртазын 
искусстваа тӱгеде пир салған 
сылтаанда.

Аннаңар ол чайаачы 
кӧңніліг устың чуртас 
чолынаңар, хысхаңахти даа 
полза, пае пирерге 
чарадыбыстым. Итсе, саладаа 
ікінңілебинчем, ол -  апынңа 
хынығ, чапсых книганың ӧӧн 
матыры поларға турыстығ кЫ. 
Саблығ чир-суғңылары 
писатель Михаил 
Кильчичаковнаң, тахпахчы 
Евдокия Тыгдымаеванаң, 
хайңы Апанис Бурнаковнаң 
паза даа пасхаларынаң пір 
густа чуртаан, тоғынған, 
тӧреен чирін тиксі махтаға 
сығарған кізі нооза.

I
ЧУРТИРҒА ТЫҢ ЛЛАҢЗЫРААН

Михаил Бурнаков, писатель Филипп 
Бурнаков, хирург Анатолий Бур­
наков паза даа пасхалары сых- 
ханнар. Пу аалда чуртаан кізілернің 
пала-пархалары аймах чирлерӌе 
тарас парыбысханнар.

Никита Бурнаковтың даа пала- 
лары ӱгреніске тартылғаннар. Улуғ- 
лары Ост пилтірі паза Халын аал- 
лардағы пасталығ школазар ӱгре- 
нерге чӧрген ползалар, Леониднең 
Степан Ус чулдағы читі чыллығ 
школазар ӱгренерге чазағ чӧр 
турғаннар. Чаа соондағы аар, сидік 
чыллар. Кип-азах чидіспинче. Анна- 
ңар Лёня харындастары школадаң 
килерін сағып алнаң, оларның кип- 
азахтарын кизіп, ӱгренерге маң- 
зыранаң. Аның пастағы ӱгретчізі 
Мария Георгиевна Кильчичакова 
полған, паарсах хылии ӱчӱн, ікінӌі 
іӌезіне саналӌаң. Леонид ағаа 
класстағы нимес тоғыстарны ирті- 
рерге полысчаң, аймах ойыннарда 
араласчаң. Пастағы ӱгретчізі оолах- 
тың сіліг ӱніне хайығ айландырған, 
сарнирға матап кӧӧктірңең. Іди, читі 
класс тоосханӌа, Ӱс чулдағы шко- 
лада иртірілчет«ен ойын-концерт- 
терде Лёняның на ӱні чалбах тара- 
ӌаң тіп таныхтаңаңнар улуғ частығ 
ӱгретчілер.

Читі класс тоозып, Леонид Ис 
пилтірі аалдағы ортымах школазар 
ӱгренерге кірібіскен. Музыкаа тар- 
тылчатханы, уғаа сіліг сарнап- 
чатханы анда уламох тың харахха 
тасталған. Прайзы даа аны школа 
соонаң музыка училищезінзер кі- 
рерге чӧптеӌең. Угренчеткен туста, 
тізең, ол чох школада даа, аалда 
даа ойыннар иртпеӌеңнер.

Ортымах ӱгредігліг чиит оол, 
кирек пічіктерні чыып алып, Хызыл- 
чардағы музыка училищезінзер

... Леонид Никитич Бурнаков 10 
июньда 1940 чылда Лырсыӌах 
аалда тӧреен. Пабазы Никита Про­
копьевич санӌы-счетовод полған, 
іӌезі Арина Николаевна, Тыгды- 
маевтер хызы, малда тоғынған. 
Саблығ ырны-кӧгӌі Тыгдымаев- 
тернің тӧлі сарнабин полар ба. 
Ңезінің сіліг ӱні палаларында халған. 
Сӧбіреде ікі хыс, ӱс оол полған. 
Леонидтің Зоя паза Екатерина 
пинелері уғаа маңат сарнаӌаңнар. 
Ооллар даа Леонтий, Леонид паза 
Степан упуғларынаң халбаңаңнар, 
чииттер ойыннарында уғар кӧгліг 
ырласчаңнар.

Тӧреен-ӧскен чирлері кічиӌегес 
тее аалычах полза, чииттер ӱгре- 
ніске, піліске матап тартылнаңнар. 
Лырсынах аалдаң саблығ хоосчы

кірерге тимненібіскен. Пу кирек 1959 
чылда полған. 1960 чылда, Ағбанда 
музыка училищезі азыларын истіп 
алып, ол ибзер айлан килген, малӌы 
полып тоғын сыххан. Аны Ағбан- 
дағы музыка училищезінзер кірерге 
чӧптеп алғаннар нооза. Іди 'ол  
пастап малда тоғынған, анаң Ус 
чулдағы ортымах школаны пӱдір- 
четкен кізілерге хозылыбысхан. 
Андағ оңдайнаң, ӱгретчі полып 
тоғынар школаны тимге сығара- 
рында аның хозымы парох.

Ағбандағы музыка училищезі 
азылғанда, андар кірген чииттер 
пастағы чылда тимнегліг курс ирт- 
кеннер тиирге чарир. Училищенің 
пастағы директоры Лев Григо­
рьевич Ревич сах андох, Леонидті 
пасхаларының аразынаң таныхтап,

сала артых хайығ айландыр сых­
хан. Ол аны удаа кӧзідімге ағылӌаң,' 
Леонид чіли кӱстеніп ӱгренерге 
кирек тіӌең. Сынап таа, ол ӱгреніске 
парчан позын салӌаң, олох арада 
прай чирде маңнанарға харасчаң. 
Іди Леонид «Кӱн чахайағы» ан- 
самбльзар чӧрӌең, аның солизі 
полған. Ағаа хоза, училищенің спорт 
командазына кіріп, аймах марығ- 
ларда араласчаң. Че иң не ӧӧні -  
пастағы курсха ол хоных хон салған 
соонда кірген. Аннаңар сӧбіре- 
зінеңер сағынарға кирегӧк.

Полған на студент хайдағ-да ӧӧн 
специальность аларға кирек. Лео- 

нидті дирижёр-хоровик 
поларға Леонид Иванович 
Карев ӱгреткен. Опар уд- 
ур-тӧдір уғаа чахсы піліс- 
чеңнер, чуртас сурығлары 
хоостыра чоохтаза хал- 
ӌаңнар. Училище дирек­
торы даа, ӱгретчізі дее 
сала даа ікінӌілебинчет- 
кеннер: мындағ таланттығ 
хакас музыкант хайди даа 
Ағбанда халарға, оларнаң 
хада тоғынарға кирек. 
Кӧмес тоғынып алза, Лео­
нид Бурнаковты пірее улуғ 
городтағы консервато- 
риязар ӱгренерге ызарға 
пӧгінчеткеннер. Хакастар- 
ның искусствозын кӧдір- 
ӌең уғаа килістіре кізі. 
Аннаңар ол городта ха- 
лардаңар сала даа ікін- 
ӌілес чох полған. Ағаа 
чуртаӌаң орын даа кӧр- 
глеп пастабысханнар.

Хаӌан Леонид Ӱс чул 
аалзар тоғынарға парар- 
даңар сурынғанда, прайзы 
алаң асхан. Анаң на nip 
ӱннең городта халарға, 
тоғынарға, ӱгредиин уза- 
радарға чӧптеп сыххан- 
нар. Че чиит специалист 
алған чарадиин алыстыр- 

баан: Ӱс чулдағы школада музыка 
ӱгретчізі полып, саблаиыс чолынзар 
пастағы хаалағ иткен.

Леонид Никитич позының ал- 
нында уғаа нандырығлығ, че толдыр 
полар пӧгіннер турғысхан. Оларны 
нинӌе-нинче пӧліктерге чарыбызып, 
ағырин-кӧӧлӌе чуртасха киріп 
пастаан. Чиит ӱгретчі чахсы оңар- 
ған; олғаннарны музыка грамо- 
тазына, ол санда ноталарны оой 
хығырарға ӱгрет саларға кирек. 
Соонаң, нинӌе-де чыл пазынаң, 
аның пӱӱнгі ӱгренӌілері аал чур- 
тағңыларының культуразын кӧді- 
реріндв пастағы полысчылары 
поларлар. Ағаа хоза, школадағы пір 
класс ағаа уғаа тарғынӌах, Аалда 
позының музыка школазы поларға 
кирек. Пілдістіг, сағам пу сурығны

пастыхтар алнында кӧдірзе, ағаа 
хатхырарлар. Аннаңар чахсы, ту- 
рыстығ чидіг-кӧзідімнернең посха 
киртіндіріп аларға сағыныбысхан.

Пастап ӱгренӌілернің, анаң чиит 
тоғынӌыларның хорларын тӧстеп 
алған. Наа чӧрімнің полысчылары 
сыбыра табылчалар. Чиит ӱгретчі 
Степан Семёнович Угдыжеков ӱбӱр- 
ӌең инструменттернең ойнапчатхан 
чахсы оркестр тӧстел алған. Ол- 
ғаннар олаңай ла сарнабаӌаңнар, 
ідӧк чон инструменттерінең чахсы 
ойнанаңнар. Іди ӱр ниместің не 
аразына Ус чулдағы школаның 
чайаачы ӧмезі пастап район синінде, 
анаң тиксі областьта сабланып 
пастабысхан. Я. ол чылларда шко- 
лалар аразында ӱгредіг киреенде 
ле нимес, ідӧк пос кӧңнінең ойыннар 
турғызарында хынығ кӧрім-марығ- 
лар иртчеңнер. Анда аралазып, 
хайдағ орын алғаны санға алылӌаң. 
Район синінде, уламох областьта 
чиңіс тутханнары махтатчаңнар.

Олғаннарның чайаачы ӧмелері, 
соонаң Ӱс чулдағы улуғларның 
хоры махтаға сығып пастабысхан­
нар. Аал чуртағӌылары пастағы 
туста хыныға ла чыылысчатхан чіли 
килглеӌеңнер. Соонаң хынығы 
бысханнар, парчан кӧңнілерін с а - - ^ |  
лып, кӧглесчеңнер. Леонид Никитич 
улуғларны даа нота хоостыра 
сарнирға ӱгредіп алған. Пір дее 
арғаастанмин, полған на кізее 
хайдағ нота соонаң хорға хозы- 
ларын пае пирңең. Хаӌан улуғлар 
хоры тиксі сабланып пастабыс- 
ханда, андар 50-60 кізі чӧр турған. 
Оларның полғанына ла ӱннеріне 
килістіре ноталар тимнеӌең, ал- 
алынӌа тоғынӌаң. Ынағ ӧменең 
сарнирға чӧрчеткен улус соонаң 
хаңалӌостанӌаң осхас; ырлирға піс 
ідӧк тее пілчебіс, удур-тӧдір то- 
ғасханы, чоохтасханы киректелче. 
Аннаңар даа, неке, улуғларның 
хоры, районда ла нимес, Ағбанда 
даа удаа ойыннар турғысчаң. Город 
чуртағңылары пістің аалдағыларны 
сыбыра чылығ удурлаӌаңнар, айа- 
ларына айабацаңнар, тың махта- 
чаңнар.

Піди кӧріп одырза, Леонид Никц 
тичтің сағынған сағыстары кӧ м е с те ң ^  
толып одырчалар. Ол прайзының 
хайиинда, аны улуғлапчалар, пас­
тыхтар даа ипти чоохтасчалар. Че 
чайаачы кӧңніліг кізее сыбыра ниме- 
де.читпинче, ол хайдағ-да пілдізі 
чох тілегде, хайдар-да маңзырапча, 
чағын полысчы-нанӌыларынаң чӧп- 
тесче, позына ай-тыс пирбинчеткен 
сағыстарынаң ӱлесче. Іди аалда 
чатхан ойнапчатханнарның чайаачы 
ӧмезі тӧстелче. Олғаннарны даа, 
улуғларны даа чатхан ойнирға 
саблығ хайӌы-нымахчы Апанис 
Бурнаков ӱгретче. Хайдағ махалығ 
истерге, хаӌан нинӌе-де кізі, чон 
алнынзар сығып, читі хыллығ чат- 
ханны пір оңдайнаң ӱннендірчетсе. 
Орыс омалығ кізілер дее оларның 
хайхастығ кӧглерін хынып исчеңнер, 
махтаӌаңнар, алғыстарын читір- 
неңнер.

Амды, хачан Ӱс чул аал тиксі 
махтаға сыхханда, Леонид Никитич 
позының ӧӧн сағызын чуртасха 
кирерге чарадыбысхан. Ағаа ула­
мох тӱзімніг тоғынарға, уламох ырах 
сабланарға олғаннар музыка шко­
лазы кирек. Ол сылтағнаң Ағбанзар, 
Асхыссар чӧрче, кирек кізілернең 
тоғасча, чоохтасча, чӧптесче. Пу 
туста ағаа Ағбандағы музыка учи- 
лищезінде тоғынчатхан ӱгретчілері 
маңат полысханнар. Іди Леонид 
Иванович Карев Ус чул аалзар 
нинӌе-де хати кил парған, тузалығ 
чӧптернең полысхан, тоғысты чах- 
сыландырарға, уламох пӧзік синге 
кӧдірерге хабасхан, ӱгреннізінің 
ӱчӱн матап ӧрінген.

Мына Асхыс районының адми- 
нистрациязыңда килістіре чарадығ 
алыл парды; Ус чул аалда олғаннар 
музыка школазын пӱдірерге. Пу

ТОҒЫС ӱчӱн нандырығлығ полчалар 
«ТӦӦ» С 0В Х03ТЫ Ң  д ^е кто ры  Инно­
кентий Алексеевич Побызаков паза 
аал ЧӦ6І кңезі Николай Игнатьевич 
Бурнаков. Иргі пічіктерні кӧр килзе, 
пу чарадығ 1969 чылда алылғанын 
сизінерге чарир. Пӱдірігні сӧӧ 
тартчатхан ӱчӱн, нандырығ тутчат- 
ханнар нинӌе ле хати хатығлат- 
тырдылар ни пастыхтарға. Леонид 
Никитич, пу пӱдірігде сала ла 
хонминчатхан кізі, орындағы устағ- 
чыларны пір дее пыролабаӌаң. 
Оларның постарының даа тоғыс- 
тары пае азыра. Мында, тізең, 
олғаннар музыка школазын пӱді- 
рерге кирек.

Итсе, аалдағы олғаннар музыка 
школазын пӱдірерге, Асхыс районы 
ла нимес, прай область полысхан 
тиирге чарир. Прайзына хынығ 
пілдірген полар, Ағбаннаң полар- 
даң, Асхыстаң даа илееде оортах 
аалда олғаннар музыка школазы 
тимге сығар ба, чох па? Пӱдіріл тее 
парза, ол хайди тоғынар? Тиксі 
сабланарға кӧп ниме киректел- 
четкенін Леонид Никитич позы даа 
чахсы оңарӌаң. Че ол позына, 
чонына ТЫҢ ізенген, киртінген. Олох 
арада чуртирға тың маңзырап- 
чатханы пілдірӌең. Нӧӧс, ол позына 
ӱр чуртирға халбаанын азынада 
сизінген?

Харах хорыхса даа, хол итче 
тидірлер. Мында даа кирек іди пар- 
ған. Аймах сидіктерні тобырып, 
олғаннар музыка школазын тимге 
сығарып алғаннар. Леонид Никитич 
Бурнаков аның директоры полы- 
бысхан. Ағбандағы музыка учили- 
щезін тоосхан чииттер пеер тоғы- 
нарға кил сыхханнар. 1ди пістің аал- 
дағы олғаннар музыка школазында 
уғаа кӱстіг, чайаачы оме тӧстел 
парған. Анаң на тоғыс хайнап сых- 
хан. Хайдағ чылларда кемнер анда 
істенгенін прай адап таа полбас.

м орыс литературазында 
«Русские династии» тіп книга 
сыхты. Анда саблығ 
промышленниктер, 
хоосчылар, музыканттар 
сӧбіреперінеңер пасчалар. 
П ІС ТІҢ  дее полған на аацда 
хакас ЧОННЫҢ аразында 
кӱстенңік, талааннығ 
сӧбірелер асхынах нимес. 
Минің кӧрізімнең, оларның 
санына кірерңік саблығ 
кӧгңі, Ӱс чулдағы музыка 
школазын асхан директор 
Леонид Никитич Бурнаков.

Леонид Никитич Бурнаков -  
МИНІҢ пабам Леонтий Никитичтің 
ортын харындазы. Оларның сӧбі- 
резінде ӱс оол, ікі хыс полған. Іӌе- 
пабазы, мал-хус тудып, Лырсы 
аалда тағ алтында чуртааннар. Па- 
базы Никита Прокопьевич «Крас­
ная кавалерия» колхозта санны 
полып тоғынған. Іӌезі Арина Ни­
колаевна олғаннарын, пик холда 
тудып, ибі аразындағы тоғыстарны 
ипти идерге ӱгреткен. Пісті дее, 
пала-пархаларын, улуғларны улуғ- 
лап, оларға полызарға, чон аразын­
да орта тудынарға кӧніктіргеннер.

Леонид Никитич, Ағбандағы му­
зыка училищезінде ӱгренчеткен- 
дӧк, ӱгретчілернің хайиин тартхан.

паза ипчізі Любовь Владимировна 
постарынзар хығырнаңнар, пір 
турада чуртаӌаңнар. Аалӌыларға 
паарсах, тоғыста сиргек, арыға 
уғаа хыннаң іӌем Татьяна Семё­
новна (Тайка) музыка школазында 
уборщица полып тоғынған. Тозын 
пар алай чох па тіп, Леонид Ни­
китич хол салаазынаң сыныхтаӌаң. 
Хатығ чухчаң тоғынӌыларына. 
Аннаңар даа ӱгренӌілер арығ 
чӧрӌеңнер, школада истіг полған.

Уғаа хомзыныстығ полған, шко­
ла изел парғанда. Соонаң искен- 
де, аны 10 муңа ла садыбыстырлар. 
Ам даа туза поларӌых кӧп кізее 
чуртас чолын асхан школа. Анда 
ӱгретчілерге дее чуртанаң чир по- 
ларных, музейге дее кирек по­
парных.

Am даа хараам алнында турча, 
хайди Леонид Никитич хор кружо- 
гында пісті ӱс-тӧрт ӱнге чарып, 
полғанынаң на пос оңдайынаң 
тоғынӌаң. Хайдағ кӱстіг, тіспен кізі 
тіп паалапчам аны позым даа 
ӱгредігде ӱр тоғынған кізі.

Мин Леонид Никитичті ӱгретчі ле 
чіли пілбеем. Мағаа ол Лёва аңа 
полған. Пісті, улуғ Ионка харын- 
дазының 4 палазын, ӧкіс халғанда, 
матап хайраллаан, кӧрерге кӱстен- 
нең, полызарға маңнанӌаң. Кирек 
полза, обед тузында, одың чарып, 
от тастап, дневник-тетрадьтарны 
сыныхтабызарға маңнанӌаң. Чағ- 
бан чӱректіг Лёва аӌа, улуғ харын-

инструменттерінең ойнаан. Че 
кӧбізін баянға хынған. Іӌе-пабазы 
концерт ^рғызарға пасха ааллар- 
зар парыоысса, сӧбіреде палалар- 
ның улии полып, ибде туңмаӌах- 
тарын кӧрӌең. Піс тее інем Татьяна 
Семёновнанаң хада ибі аразында 
полые турғабыс, олар марығда, 
конференцияда араласчатсалар.

Франциядаң ма, Польшадаң ма, 
Бельгиядаң ма, Голландиядаң ма 
алай пасха даа СНГ республика- 
ларынаң айланчатса, минде, Ач­
инск городта, тӱрчеге дее халар- 
ға, кӧрізіп тее аларға хынңаң минің 
абахай Алла туңмам, андада -  
«Читіген» театрның «Айланыс» 
фольклор ансамбльының солизі. 
Поездтең тӱссӧк, ыраххыдаңох 
кӱлімзіреп ала, ӧрбекей чіли «учух- 
чаң». Тоғас парзабыс, ас-тамахтың 
аймағын салып, пос тілінең тады- 
рада чоохтазып, чонымның сарын- 
нарыи ӧтіре ырлап алзабыс, тос 
парған чіли, пайып парған чіли, кӱс 
алынған чіли пол парӌаңмыс. 
Чӱреемде хаӌан даа халар чайаа­
чы Алла туңмамның чарых омазы, 
ӧтіг ӱні, паарсах хылығы.

Альфред Леонидович, Лёва 
аңаның ӱзінӌі палазы, тоғызы 
хоостыра пабазынаң пір дее хал- 
бас. Аның сарыннары чир-суу- 
бысты сабландырча, чоныбысты 
ӧріндірче.

Элла Леонидовна, Ӱс чулдағы 
школаны пӧзік пілістіг тоозып, Ағ-

Ус чул аалдағы хор-солист Л.Н.БУРНАКОВ

Оларның піреелері тиксі саблан- 
ғаннар, чон хайиинаң сыхпин тур- 
ғаннар. Піреелері кӱннең кӱнге 
олғаннарны ӱгреткеннер, сабланыс 
чолына киргеннер.

Леонид Никитичтің палалары 
ӧӧнінде аның чолын пасчалар. 
Оолғы Альфред пабазы тӧс-теен 
музыка школазында ӱгретчі полча, 
чон инструменттерінең олғаннарны 
ойнирға кӧніктірче. Ол позы уғаа 
чахсы, чӱрексіністіг сарыннар пасча. 
Ырӌылар оларны хынып толдыр- 
чалар.

Мына хайди пӱдірілген, тоғынып 
пастаан Ӱс чул аалдағы олғаннар 
музыка школазы. Аның пайрамына 
орта ағаа Леонид Никитич Бурна- 
ковтың ады пирілчеткені уғаа ӧрініс- 
тіг. Андағ аарласха турыстығ тоғын- 
ған, чуртаан кізі ол.

Любовь БУРНАКОВА, 
Россияның саблығ ӱгретчізі

Аны тоосханда, аны Свердловск 
городтағы консерваториязар ыс- 
ханнар, анаң Москвадағы Гнесин- 
нернің адынаң консерваториязар 
ӱгренерге хығырғаннар. Че ол 
«кӧмес тее тоғынып алим» теен. 
Анаң тоғысха кӧнік парыбысхан. 
Тоғыста ол маңзырап тоғынған, 
прай чирде маңнанарға кӱстенген. 
Ол музыка школазын совхоз тузын­
да пос кӱзінең тӧстеен. Удаа пас- 
тыхтарға пазырарға, олардаң су- 
рынарға киліскен ағаа, пӱдірігӌі- 
лернің дее аразында сыныхтағ ла 
итпеен, оларға полысчаң.

Школа азылғанда, музыка ӱг- 
ретчілері -  Галина Ефимовна Чап- 
тыкова, Владимир Павлович Кис- 
кидосов, Юрий Яковлевич Самрин, 
Иван Васильевич Штыгашев, Алек­
сандр Половников, Пётр Сагалаков
-  килгеннер. Че прайларына чурта- 
наң чир чох полған. Аннаңар даа 
кізее паарсах Леонид Никитич

дазының сомын коріп, аның 
палаларының пазын сыйбап, 
харах чазын чысчаң. Анна- 
ңар даа пілӌеңміс, чир-чал- 
бахта чалғысхан нимеспіс, 
кізее кирекпіс, аны хомзын- 
дырарға чарабас, полые ту- 
рарға кирек. Кічіг Стёпа ха­
рындазы Калининград город- 
тағы санаторийде операция 
соонаң тоозылғанда, Лёва 
аӌа, кӱстеніп, аны самолёттығ 
ағылып, сӧбірезіиің чирінде 
чыып салған, пасха чирде 
артыспаан.

Киліскенде, ундулбас са- 
ғыстарны пае пирим. Пазым- 
да ам даа ол хысхы. 2 ян­
варь, 1960 чыл, хаӌан хоных 
хонғаннар Леонид Никитич- 
нең Любовь Владимировна. 
Лырсы аалзар Лёва аӌа уғаа 
абахай, аппағас сырайлығ, 
чоон тулуңнығ чиит хысты 
ағылған. Ол Любовь Влади­
мировна полған, Чахсы Хо­
ных аалда чурттығ. Харын- 
дас-туғаннар, чыылызып, ас- 
тамах тимнеп, ӧрчіліг суу- 
ласханнар. Анаң абахайны 
тура ортызында одырчыхха 
одыртып, сазын ікі чара ур- 
четкенде, нигеӌім уғаа сіліг 

ылғапчатхан. Мин ол туста ылғаан 
кізее хынмаӌаңмын, че мында сіліг 
пілдірген, абахайның ылғааны даа 
чапсых полған. Хынып парған 
полбас па нигенім? Ӱс чул аалда 
ӱлӱкӱннерде концертте ирепчі 
дуэтнең сарназалар, прайзы ӧкер- 
сінӌеңнер.

Ідӧк минің Норильск городта 
чуртапчатхан Светлана Тыгдымае- 
ва пинем сағысха кирче, хайди 
оларның тойында чиит ирепчі 
Леонид Никитичнең Любовь Вла­
димировна ырлаанда, суулапчат- 
хан, плесет салчатхан аалцыпар 
оларға ӧкерсініп, морсынып, сым на 
пол парғаннар. Андағ музыка искен 
кізі хомай ниме итпес, ахчаа 
чалланып, кізі тынын ӱспее. хара 
сағыс тутпас.

Абахай ирепчі прай палаларын 
музыкаа ӱгреткеннер. Улуғ оолла- 
ры Женя пабазының оң холы пол- 
ған. Ол школада прай музыка

бандағы ӱгретчілер институдында 
ӱгренген. Амды іңезі Любовь Вла- 
димировнаның чолын пасча, олох 
чіли маңат сарнапча, олох чіли 
Асхыстағы коррекционнай школа­
да аарластығ, тіспен тоғын парча.

Иң кічии, пістің Лёня туңма- 
ӌағыбыс, позының пабазы Леонид 
Никитичті кӧрбеен. Лёня пір дее 
сарнабинча, че ол уғаа тоғысчыл, 
позына сыданча, прайларына 
полызарға матап кӱстенче, чала- 
хай, хыйға туңмаӌағыбыс.

Любовь Владимировнаа чал- 
ғызан палаӌахтарын чуртас чолы­
на кирерге киліскен. Сидіктерні 
турыстығ тобырған, чалахай кӧң- 
ніліг, иптіг омалығ, арығ тудыныс- 
тығ илбек нигеңім. Аның ӱчӱн ал- 
ғыстапчам Сірерні, Любовь Влади­
мировна, пала-пархаларыңнаң ха­
да. Оңдайнаң тузаланып, Леонид 
Никитич тӧстеен школаа 45 час 
толчатханда, ниме сыйлап пирим 
мин? Илбек тигірдегі чарых чыл- 
тыстарны, алтын кӱннің чылығ су- 
зын, чазыдағы аймах-пасха чахай- 
ахтарны, арығдағы арығ сууӌах- 
тарны, амыр чиліӌекті, хазың ағас- 
тарның суулазын, илбек чоныбыс- 
тың сіліг сарыннарын. амыр-хазых. 
иптіг чуртасты.

ма
ДОМОЖДКОВД-ВУРНАКОВА, 

Ачинск городтағы нефть 
паза газ техникумының 

преподаватель!

СӦС COO: Киліскенде, 
чоохтирға чарир, Леонид 

■ Никитич позының ӱгренңілеріне 
палаларына чіли хайған. Аннаңар 
даа ткпен тоғын парчалар: 
Людмила Арьнтаева Ағбандағы  
филармонияда, Роберт Чебодаев 
Ағбандағы гимназияда, Наталья 
Бурнакова-Толмаиюва Сарығ 
хастағы Культура туразында, 
школада, Игорь Боргояков 
Асхьктағы телевидениеде, 
Сергей Томочаков Ӱс чулдағы 
школада.

ХакНИИЯЛИ-ның 70 чылына

ИСХАКОВ -  
САБЛЫҒ ТЮ РКОЛОГ

Зинаида КАСКАРАКОВА, 
ХакНИИЯЛИ-ньщ улуғ 

наука ТОҒЫНӋЫЗЫ, 
филология наукаларының 

кандидады

^ а к і  
У К  во

:ас лингвистиказы 
востоковедтер М.Кастреннің,
B.Радловтьщ, НКатановтың,
C.Майногашввтің тоғыстарына 
тӧстеніп тилеен. Олар, иңнв 
пастапдиалекттер ктезкі, 
пастағы сӧстіктвр тимнееннвр, 
хакас фольклорын чығаннар. 
Олучвнайпарның аттарыхакас 
филологиязынаң пик папғалыс 
парған. Чв,аңдағдаапот а, 
хакас тілінвңер наука 1944 
чыгщаХакНИИЯЛИ 
тӧстелгенінвң апа тнліп 
пастаан. Андада тілпапииңцв 
сабпығ тюрколог Фазыл 
Гарипович Исхаков тоғынып 
пастаан. Аның наука паза 
ӱгрвдк- тоғызыңца улуғопыг 
полған.

Хакасияның Совет ӱлгӱзі тузын- 
дағы историязынаңар пазылған 
книгада («Очерки истории Хакасии 
советского периода») паза ДФПа- 
тачакованың «О деятельности Ф.Г.Ис- 
хакова в Хакасии» статьязында ку­
льтура хониин тилідерінде ара- 
ласхан улустың санында Фазыл 
Гарипович Исхаковтың ады адал- 
ча. ДФ.Патачакова позының ӱгрет- 
чізінеңер уғаа чылығ сӧстер адапча. 
Аннаңар пасхан рукопизі ХакНИИЯЛИ- 
ның архивінде хайраллалча.

Чоохтирға кирек, ол мындағы кі-
зі полбаан -  Татариядаң. ФГ.Исха- 
ков чииттең сығара тӱрк тілліг чон- 
нарның, ол санда хакастарның 
ӱгредиин кӧдіреріне, наука паза 
культураны ӧскіреріне тың кӧп кӱс 
сал салған. Аиың тӱрк тіллерінеңер 
научнай тоғыстарын пістің Рос- 
сиядағы даа, пасха хаи чиріндегі 
дее тюркологтар аразында піл- 
бинчеткен кізі чох полар.

ФГ.Исхаков 30 октяорьда 1901 
чылда Троицк городта тӧреен. 11 
частығдаң сығара тоғынып пас­
таан. Аннаңар ағаа школада тоғы- 
нып ала ӱгренерге киліскен. 1916-
1918 чылларда татар тілінең ӱгрет- 
чілер тимнеӌең семинарияда, соо- 
наң Оренбург городтағы чон ӱгре- 
дии институтта, 30 чылларда Мос- 
квада аспирантурада ӱгренген.

Он сигіс частығдаң сығара Фа­
зыл Гариповичтің чуртазы, тоғызы 
чон ӱгредиинең паза наука ӧскіре- 
рінең чарылысчаа чох палғалыс- 
тығ полған, чиит совет хазназына, 
ӱгредігліг кадрлар тимниріне нин- 
ӌе пар к^зін прай пирген.

Ӱгретчі полып тоғынып пастаан
1919 чылдаң позының тӧреен Тро­
ицк городында. Татар олғаннарны 
пос тіліне ӱгретчең, олох туста 
пасха-пасха ӱгредіг заведение- 
лернің библиотекаларында тоғыс 
апарӌаң. Оренбургта ӱгренчеткен- 
де, ол тоғыстарын, тастабин, аннаң 
андарох алғытхан.

1926 чылдаң сығара Ф.Г.Исхаков 
Москвада чуртаан. Анда ідӧк чон 
ӱгредиинде тоғынған: татар тілінең 
ӱгредіг апарчйтхан школаларда, 
тӱрк тілліг чииттер ӱгренген ӧң- 
пасха курстарда, СССР чоннары- 
ның ӧӧн издательствозында. Он 
чыл азыра Востоктағы істенӌі чон- 
ның Коммунистическай универси- 
тедінде (КУТВ) ӱгретчі полған. Ол 
чылларда Коммунистическай уни- 
верситетті тоосхан кізілер хазна- 
ның пасха-пасха органнарында, иң 
кирек тоғыстар толдырып, партий-

най паза советскай органнарда то- 
ғынғлаӌаңнар.

1940 чылда Чон ӱгредии комис- 
сариады чарадиинаң Ф.Г.Исхаков 
Хызылчар крайынзар килген. 1941 
чылда аны Хакасиязар облононың 
чон ӱгредии пӧлиинде хакас шко- 
лаларынӌа инспектор поларға ыс- 
ханнар.

Фазыл Гарипович, областьта ха­
кас школаларының тоғызынаң та- 
нызып, чон ӱгредиинің иң пӧзік пӧ- 
гіннерін кӧдірерге кӱстенген. Ол 
чылларда Асхыс районының Чон 
ӱгредии пӧлиинде Ф.К.Тельчере- 
ков тоғынған полған. Фёдор Кузь­
мич школаларның тоғызын чахсы- 
ландырарға ідӧк тың харасхан, ул- 
уғ пілістіг кізі полған.

Аттығ, чазағ олар ікӧлең чит- 
пеен школа даа халбааи полар. Іди 
1942 чылда ікӧлең Асхыстаң Таш- 
тыпха чазағ читкеннер. Ол чыл 
ФГ..Исхаков, ӱгретчілер тимнеӌең 
институтта хакас тілінің лӧлиин 
азарға тимнеп, анда ӱгренер кізі 
чыып чӧрген полған.

Область школаларында иң пас- 
тағызын ФГ.Исхаков пос тіліне ӱг- 
редеріне, пӧзік синге теория сари- 
наң алғыда кӧдірерге кӱстенген. 
Ӱгретчілерге полысчаң, ӱгретчілер 
тимнеӌең хысха тустығ курстарда 
хакас тіліне ӱгретчең. Пастағыох 
чыллардаң сығара школаларға 
учебниктер тимнирге полысхан, 
учебник пазарында позы аралас- 
хан.

1940 чылларда хакас тілінің 
синтаксизінӌе учебник пазылған 
полған (автор -  А.Т.Казанаков). Че 
ол. чарыхха сығарылбин, илееде 
чатхан -  теория саринаң читіре 
тоғынылбаан сурығлар пар полған. 
Пу хакас тілінің синтаксизінің иң 
пастағы учебнигі, Ф.Г.Исхаков тим- 
неен сылтаанда, 1942 чылда ча­
рыхха сыххан.

1951 чылда Ф.Г.Исхаковнаң Н.Г. 
Доможаков синтаксисче наа учеб­
ник, хада тимнеп, сығарғаннар. Ол 
книга нинӌе-нинӌе хати сығарыл- 
ған. Книганаң ӱгретчілер илееде 
чыллар тузаланғаннар. Улуғ пӧгін 
полған -  пос тілінең пӧзік ӱгредіг- 
ліг ӱгретчілер тимнирі. ФГ.Исхаков 
Ағбандағы ӱгретчілер тимнеӌең 
институтта хакас тілі паза литера­
тура пӧлиин азарға тіп сурығ тур- 
ғысхан. Хакасиядағы тілнің, ли- 
тератураның паза историяның, нау­
ка тилітчең институдын (ХакНИИ- 
ЯЛИ-ны 1944 ч) паза областьта 
национальнай школаны (1945 ч) 
азарға кӧп тимненіс тоғыстарын 
олох устап-пастап апарған.

Институтта хакас тілі паза лите­
ратура пӧлии 1943 чылда тоғынып 
пастаан. Пӧзік ӱгредіг заведе- 
ниезінде ӱгренер, он класс тоосхан 
чииттер ол туста саннығ ла полған. 
1942 чылда, Таштыпсар чазағ чит- 
кенде, ФГ.Исхаков педучилищенің 
(чаа тузында училище Таштыпсар 
кӧскен полғаи) ӱзінңі, ікінӌі курс- 
тарын тоосчатхан хызыӌахтарны 
чӧптеп алған. Іди, областьча чӧріп, 
он азыра кізі чыып алған.

Хакас тілі паза литература пӧ- 
лиинің устағӌызы ФГ.Исхаков пол- 
ран, олох хакас тілін пос алынӌа 
наука предмеді чіли апарған. Ӱгре- 
дігде хакас тілінің позының оңдай- 
ларын іле кӧзіт пирер ӱчӱн, ол удаа 
пасха тӱрк тіллерінең тиңнес- 
тірӌең. Анзы ӱгредігні алғым, хы- 
нығ идерге полысчаң.

Хакас тілі паза литература по­
лни ікі чыл ӱгренӌең институтта 
полған. Аниаңар 1945 чылда пас- 
тағы сығарыс (14 кізі) институтты 
тоос салған. Областьтың культура 
хониинда ол кӧріндіре кӱс полған. 
Пос тілінең паза литературанаң пӧ- 
зік ӱгредігліг пастағы угретчілер! 
Ікі страницалығ сыхчаң «Хызыл 
аал» газетаның пір страницазында 
олардаңар ла чоох полған (21 июль

1945 чыл). Хакас пӧлиин анда тоос­
хан чиит улустың кӧбізі соонда тӧрт 
чыллығ институт тоосхлап алған. 
Олар чон ӱгредиинде, культурада 
пӧзік чидіглерге читкеннер: АФ. 
Алахтаева, Н.И.Копкоева, У.Н. Кир- 
бижекова, Е.Н.Кокова, О.А.Асоча- 
кова, аннаң даа пасхалары.

Областьта хакас литература 
тілінің тилееніне, хакас тілінеңер 
наука ӧскеніне ФГ.Исхаков ідӧк кӧп 
кӱзін, пілізін пирген кізі. 1940 чыл- 
ларның ортызында хакас литерату­
ра тілінің ӧзізінде хорығлығ тустар 
полған. Литература тілінің ӧзер чо- 
лын алғыдарға киректелген. Андағ 
тоғыс Ф.Г.Исхаковтың устаанынаң 
иртірілген. Фазыл Гарипович 1944- 
1947 чылларда ХакНИИЯЛИ-ның тіл 
секторының пастағы устағңызы 
полған. Институттың директорына 
Ф.Г.Исхаков ол туста Москвада, 
СССР-ның тіл ӱгренӌең институт- 
тың аспирантуразында ӱгренчет- 
кен Н.Г. Доможаковты турғызарға 
чӧп пирген. 1944 чылда пастағыох 
Учёнайлар чӧбінде тіл секторыиың 
кӧстеен, научнай планнарын алған- 
нар. Анда кӧріл партыр графика, 
орфография, пунктуация, диалект- 
тер ӱгренері, лексика, терминоло­
гия, грамматика паза сӧстіктер 
сурығлары. Литература тілінің си- 
дік сурығларын пӧгер ӱчӱн, хакас- 
тарның чон тілінің пайын тирең ӱг- 
ренерге киректелген. Ол сурығ- 
ларға чарадығ табар ӱчӱн, 1945-
1946 чылларда Хакасияӌа диалект 
оңдайларын чыыр экспедициялар 
иртір ілген.

Чыылған материалға тӧстеніп, 
хакас тілінің орфографиязы хатап 
пӱдірілген, хай пірее сурығлары 
хатап кӧрілген. 1950-1960 чыллар­
да литература тілінің ӧзізі кӧрінді- 
ре айныбысхан.

Хакас тілінеңер ӧнетін пазып, 
Фазыл Гарипович ікі книга сығар- 
ған; «Хакас тілі фонетиказынаңар 
хысхаӌах очерк» (1956 ч), «Хакас 
тілі паза аның диалекттерін ӱгре- 
нері» (1954 ч.). Ідӧк таныхтап салар- 
ға кирек, Фазыл Гарипович ӱр ни- 
мес тусха, хакас паза тува тіллерін 
ӱгреніп, пу тіллерӌе наукада паза 
чон ӱгредиинде улуғ специалист 
пол парған. Ол 35 научнай тоғыс 
паза ӱгредіг пособиелерін пае сал- 
ған. Тюркологияның прай даа 
сурығларынӌа пӧзік пілістіг пол- 
ран. Аннаң даа пасха тӱрк тіллері- 
неңер пасхан тоғыстарында ол ха­
кас тілінеңер чоох апарбин пол- 
баңаң.

Хакасиядаң ФГ.Исхаков 1946 
чылда парыбысхан. 1950 чылға чи- 
тіре ӱгредіг министерствозында 
тоғынған. Орыс нимес школаларда 
тӧреен тілінең ӱгредер сурығлар- 
ӌа инспектор полған. Кӧп чоннарға 
орыс паза пос тілінең учебниктер 
сығарарға полысхан: татарларға, 
ногаи чонға, туваларға, хакастарға 
паза даа аннаң пасхазына.

1950 чылдаң Наукалар Акаде- 
миязының языкознание институ- 
дында тоғынған. Мында ол прай ку- 
зін науканы тилідеріне салған. 
Тӱрк чоннарға наука тоғынӌыларын 
тимнирге полысхан. Хакасиядаң ол 
туста В.Г.Карпов аспирантура тоос­
хан. Ағаа ФГ.Исхаковтың наука чо- 
лынӌа устағ-пастағ аларға улуғ ул­
ус тӱскен.

Аар ағырыға саптырып, ӱр ағыр- 
ған соонда, 17 майда 1959 чылда 
Фазыл Гарипович Исхаков ӱреп 
парған. 40 чылӌа тохтағ чох тоғы- 
нып, саблығ тюрколог илбек кӱзін, 
алғым пілізін прай чонға артысхан.

СӦС СОО: Пу статьяны 
пазарыңца минД.ФПатачакова, 
ОЛАнжиганова, О.В.Субракова паза 
аннаңдаапасхазы ФГИсхаковтаңар 
пасхан тоғьктарнаң тузаланғам.

Сағысха киріп
Шаа алныңдох, хазнаның 
ӧңніг металлар 
министерствозы 
чарадиинаң, «Коммунар» 
рудниктеулуғ пӱдіріг 
апарардаңар генеральнай 
планалылған. Чаасоонаң 
Москвадаң, Ленинградтаң 
тоғынарға
хынминчатханнарны, 
Узбекистан, Украина, 
Эстония республикалардаң 
трудодтлмі
толдырбинчагтханнарны,
пверызып,
тоғыңдырғаннар.

Ол тустарда Коммунарзар 
ызыға ызарға сылтағ полған; 
аал хониинда, колхоз-совхоз- 
тарда тоғынӌаң кізілер чидіс- 
пеӌең. Чоғархы станда чарғы- 
латхан иреннернің лагерьі 
полған. Пролетарскай улица- 
дағы ікі хадыллуғ тураларда 
ипчілернің лагерьі полӌаң. 
Иреннер чир алтынңа вагоннығ 
руданы тартарға чол пӱдір- 
геннер паза даа пасха пӱдіріг- 
лерде тоғынғаннар. Ипчілер 
наа фабрика пӱдіргеннер, чир 
тоғыстарынаң айғасханнар.

АЙМАХ 
ЧОННЫҒ 
КОММУНАР

Ызыға ыстырғаннар комен­
датура холында полғаннар. 
Оларнаң устап тоғынӌаң Ши- 
радаң килген милиция капи­
таны Василий Степанович Ху- 
дояров. Комендатура холын- 
дағыларға аар-пеер чорерге 
чарадылбаӌаң. Чаа соонаң 
«Коммунар» рудниксер ортын 
частығларны паза чииттерні 
ыс турғаннар. Олар Кічіг Сый- 
да ағас чарӌаң цех, кірпис за- 
водын паза извёстка пилете- 
ӌең карьерні, алғыдып, хоза 
пӱдіргеннер.

Чииттер, чурти-пара, ипчі 
алып, хоных тӧстеӌеңнер. Ол 
оңдайнаң пістің хыстар, ирге 
парңаң хакас ооллар чохта, 
узбектерге ирге парғлааннар. 
Соонаң ызығда полған кізілер- 
ні чир-суғларынзар позытхан- 
нар. Пістің хара харахтығ ипчі 
чоныбыс ирлерінің чирлерін- 
де чуртап сыххан, пасха чон- 
ның санын хозарға полысхан. 
Совет тузында олар чир-суун- 
зар, туған-чағыннарына сағы- 
нып, ааллап килӌвңнвр. Че 
хаӌан Совет Союзы изел пар- 
ганда, полған на республика 
алынӌа хазна пол парған, 
чуртас СИНІ ТӦ6ІН  тӱзіп, аар- 
пеер чорерге СИДІК полыбыс- 
хан. Пірее чирзер чол сығарға 
сағынзаң, чурек ле ачыпча. 
ПІСТІҢ хакас хыстар, пасха хан 
чирінде чуртап, пала ӧскіріп, 
андох чуртап халғаннар. Ул- 
ӱстері андағ полбас па.

Мының алнында, улуғлары- 
быстың кибірлеріне тӧстеніп, 
хакас хыстар пасха чоннаң 
хоных тӧстебеӌеңнер. Амғы 
тӧл аны ундутчатханға тӧӧй. 
Алай чуртас іди алыстырча 
ба пісті? Орыс кізее парған 
хыстаң пала тӧрізе, ол пала- 
ны хакас тіп полбассың, орыс 
полар. Пістің хара харахтығ 
хыстарыбыс, пір дее талла- 
бин, ноо даа нацияа ирге пар- 
чалар, чир ӱстӱне тарапча- 
лар. Хайзы-да Канадада, Япо- 
нияда, Мексикада даа чур- 
тапча.

Николай ТРОШКИН

Кун сурии

УЛУҒ СУҒ 
СИНІП 

АСТАБЫСТЬ
3 стр.

Ам кӧрчезер, суғ кӧзенекче, 
ӱӱӌік суғда, чир тамаан, яблахты 
сал салған полғабыс.

Ағаа хоза, малларыбыс пӱкте 
полғаннар, ^ ғ  кірібіскенде, анда 
халғаннар. Пістің мында кимепіг 
кізі чоғыл. Пилтір станциядаң Олег 
оол моторказынаң хойларны сыға- 
рарға полысхан. Администрация 
яблах ӱренінең полые пирербіс тіп 
молӌапча. Урен полза даа, суғ ха- 
ӌан синер, чир хурирын сағирға ки- 
рек.

Мының соонаң чолым Ис пилті- 
рінзер полған. Аалға читкенде, суғ 
хазынзар парғам. Анда даа дамба 
алтынаң кірген суғ ӱӱӌіктерге кір- 
тір, итсе, саннығ ла.

Ис пилтірінең Таштып пилтірін- 
зер чол тутхам. Ноо ниме сизін- 
гем; Ис суғнаң Таштып суғ улуғ 

. " Х  ахчаттырлар. Таштып суғны кизіп, 
‘ ^  Таштып пилтіріне чит париғам, 

Хара суғ аттығ суғның алнында 
«кирпич» знак хыс салтырлар. 
Хара суғ кизіре тахта турча, ана 
аның тігі саринда Ис аал чӧбінің 
«Беларусь» тракторына турғыс- 
хан экскаваторы тоғынча. Улуғ 
суғ, киліп, тахтаны азыра саап, 
аның хырин прай чуубыстыр.

Хыриида аалдағылар турча- 
лар, оларнаң хада Ис аал чӧбінің 
пазы Руслан Леонидович Чисты- 
гашев турча. «Техникабыс парда, 
хайдағ чахсы, -  тидір аал пазы. -  
Піс піди турарӌыхпыс па? Позы- 
быс пу сайны кӱрепчеткен полар- 
ӌыхпыс. Техника -  уғаа туза ни­
ме. В.М.Зиминге улуғ алғызым чи- 
тірчем, аалдағы даа чон мағаа хо- 
зылча. Улуғ суғ киліп, аалдағы- 
ларға ӱрег кӧп итті бе тіп сурға- 
нымда, Перевозта ікі кізінің туразы 
суға кіртір теен. «Мында аалда кӧ- 
бізін ӱӱӌіктерге суғ кірген, -  чоох- 

' у тапча ол. -  Прай пу пол парған 
нимелерні аал устааның тоғынӌы- 
лары санға алчалар. Нинӌе кӱзібіс 
чидер, анӌа полызарбыс. Пу даа 
чолны идібіссебіс, Таштып пилті-

рінің чоны Полтаковсар, 
Асхыссар чӧрерлер».

Ағбан хазында чур- 
тапчатхан улусха улуғ суғ 
кӧп ӱрег ағылды. Мының 
соонда, удур-тӧдір по- 
лызып, пу даа хыйалны 
тобыр парыбызарбыс тіп 
сағынчам. Анзын асхыс- 
тағыларның дамбаиы ал 
халғаны киречілепче. Район 
пазы М.А.Побызаков чон- 
зар айланғанда, прайзы 
даа ӱндескен. Хайди ти- 
дірлер, чон кӱстіг!

АҒБАН СУҒ 
СИНІ СИНЧЕ

1 июньда Хакасияның 
пазы Виктор Зимин рес- 
публиканың суға пас- 
тырчатхан чирлерін вер- 
толёттығ кӧрглеп кил- 
ген. Ӧӧнінде суғ кірері- 
не хорғыстығ орыннар 
сыныхталғаннар: Абаза, 
Асхыс, Пилтір, Райков, 
Сартых. Тасхан суғ си- 
ніп пастапчатханы кии- 
дек чахсы кӧрінген. Ам- 
ды пазағы пӧгін турча -  
тасхан суғның салтар- 
ларын чох идер тоғыс 
апарары. Хакасия па- 
зының чахии хоостыра, 
кізілерге хайдағ ӱрег 
иділгенін паалир тоғыс 
апарылар. Ідӧк суғ кірген 
прай орыннарда чоллар, 
тахталар, электрообо­
рудование сыныхталар. 
Улуғ хайығ салылар аал 
хонии чирлеріне, аннаң 
пістің алнындағы уро- 
жайыбыс палғалыстығ 
полар нооза.

Николай СУЛТРЕКОВ 
Михаил ИДИМЕШЕВ

Пос хараанаң

^'акасиңца, наңмырлар чаап, суғ 
кадіріпчвткеніреспублика чуртағңыпарына 
улуғ чочыныс ағылча. Амғы туста МЧС 
службазы Хубайах, Арбыт, КічгАрбыт, Улуғ 
Арбыт, Улуғ Нонып паза Асхыс, Райков 
ааплар суғат ъіна кір парарларынаң 
чочыныс пар T in  искірчв.

28-29маңда ап чуртағңылары 
хькхаӌахти, пос хараанаң кӧріп, суғ 
кӧдірілчетквтвңвр чоохтааннар.

Ӱ с  Арбыт аалларның чуртағӌылары амғы 
туста аалларынаң сых полбинчалар, маши- 
налар чӧрчеткен чолда суғ турча. Абазаның 
хыринда Ағбан суғ кизіре чӧрчеткен тахтаны 
МЧС службазы чаап салған. Улуғ суғ кӧдіріліп, 
тахта чайхал сыхтыр, аннаңар аны кизіре чӧ- 
рерге чочыныстығ.

Аал чуртағӌылары сағыстарынаң ӱлескен- 
нер.

Алексей ТЮКПЕЕВ:
-  Суғ хазынзар кӱнде нинӌе-де хати чӧр- 

чем. Амғы туста суғ дамбадағы кӧрілген син- 
нең 50 сантиметрге кӧдіріл парған. Суғ тасса, 
хыриндағы маяксар сығарбыс, чуртазыбыс 
ӱчӱн хорыхпинчам. Мал-хустарым, турам суғ 
алтына кір парза, айастығ полар. Че ізенчем, 
андағ чобағ полбас тіп.

Суғ іди кӧдірілчеткенде, хортылар чахсы 
хабарға кирек, че палыхтаанда. хаппинчалар 
(хатхырча -  авт.).

СУҒ 
КӦДІРІЛІП,
УЛУҒ чочыныс

Лариса СИДОРЕНКО:
-  Die ибде киректелчеткен кип-азахтарны 

паза документтерібісті тимнеп салғабыс. Суғ 
тасса, оларны хаап, хыриндағы тағзар чӱгӱрер- 
ге.

Амғы туста пістің аалларда школалар, ол- 
ған садтары тоғынминчалар. Ӱгретчілер, вос- 
питательлер, теестезіп, дежурство апарчалар. 
Анзы, суғ тасса, искірігні тузында чонға искі- 
рер ӱчӱн.

Суғның тың кӧдірілчеткені улуғ чочыныс 
ағылча. Пістің суғ хазындағы туралар суға кір 
парғаннар. Мыннаң мындар ниме поларын 
кӧрербіс.

Наталья ТЮКПЕЕВА:
-  Суғ уғаа табырах кӧдірілче. Пістің аалзар 

килчеткен чолда суғ, аннаңар піссер чолӌа 
килӌең оңдай чоғыл. Пӱӱл школа тоосчатхан 
ӱгренӌілер ЕГЭ-ні Таштып аалда тударлар. 
Угренӌілерні экзаменге Таштыпсар вертолёт- 
тығ апар салғаннар. Экзамен тузында анда 
интернатта чуртирлар. Асхыс районындағы

Пӱктіг аалның чуртағӌылары ідӧк суғ тазары- 
наң чочынчалар.

Клавдия ЧЕБОДАЕВА:
-  Суғ кӧдірілчеткені чочыныстығ. Аалдағы 

кізілер кӱнде нинче-де хати суғны кӧрерге пар 
килчелер. Пістің аалның маллары Сағай ча- 
зызында чӧрчелер. Суғ кӧдіріл килгенде, 
маллар олтырыхта халтырлар. Аал чуртағӌы- 
лары, кименең андар кизіп, малларын ағыларға 
сағыныбысханнар, че кимелері тискер айлан 
парып, пір кізі суға саайлан парған. Мындағ 
чобағлығ кирек пол парған.

Асхыс алнындағы заправка хыринда ас- 
фальтча суғ ахча.

Пии районындағы Сос пилтірінің чуртағмызы 
Александра ТАБУРЧИНОВА:

-  Пістің суғ уғаа улуғ, че аалдағы туралар 
суға алдыртпинчалар. Аалдаң тоғыр олтырых 
прай суғ алтында. Аалзар МЧС тоғынӌылары 
машиналығ удаа кил парчалар, суғ хайди 
кӧдірілчеткенін кӧрчелер.

Пістің мында дамба идібіскен ползалар, суғ 
тазарынаң чочыныс чох поларӌых. Полған на 
сай чыылығларда орындағы ӱлгӱлердең, де- 
путаттардаң дамба ит пирерге сурынчабыс, че 
ізендір ле салчалар. Мында пістің ачых музей 
паза обаалар турчалар, олар суға алдыртып- 
чатса, ниме полар? Музей сайалар, обаалар -  
кізі чыған орыннар нооза, аннаң ағырығлар даа 
сығызарынаң чочыныс пар нооза.

Пазып алған 
Наталья ТЮКПЕЕВА

Олғаннар ӱлӱкӱні

НАҢМЫР КІЗІЛЕРНІҢ 
КӦҢНІН ТӰЗІРБЕЕН
4 /  ьиі сайАғбанда Олғаннар 

" арачьтаңаң кӱнпайрамнығ 
таныхтапча. Пӱӱл олғаннарға 
ідӧк аймах-пасха концерттер, 
марығлар тимнел парғаннар. 
Ағбанның пірее
микрорайоннарыңца даа аймах 
мероприягиелер иртірілгеннер.
Че ӧӧн пайрам Ағбаңцағы 
чайаачы олғаннар туразының 
площадказьтда апарылған.
Тасхар соох таа полғанполза, 
пеер іӌе-пабалар палаларынаң 
хада 11 часха чыылысханнар.

Анаң, 11 час читкенде, Ағбанда- 
ғы чайаачы олғаннар туразының 
кірлезінде концерт пасталыбысхан. 
Чайаачы олғаннар чыылған чон ал- 
нында ойын кӧзіткеннер. Соонаң 
олар уғаа сіліг теелбектенгеннер. 
Ідӧк сценада аймах-пасха нымах- 
тарның матырлары ырлааннар. Че 
кинетін не айас тигір хара пулут- 
тарнаң тартыл сыххан. Ӱр дее пол- 
баанда наңмыр, мӱндӱр чаап сых­
хан. Кізілер сах андох зонттар ал- 
тынзар кірглеп парғаннар. Мӱндӱр 
чаап сыхханда, концерт тохтадыл- 
ған. Концертті апарған хыс кӧрігӌілер- 
ні чайаачы олғаннар туразының акто- 
вай залынзар иртерге сурынған. Аның 
сӧстері кӧрігӌілерні уғаа ӧріндірген.

Актовай залда кізі тығырама пол- 
ған. Сизінгенде, залда улуғлар олған- 
нардаң даа кӧп полғаннар. Концерт, 
тізең, аннаң андар узарадылған. 
Чоохтирға кирек, наңмыр ол тусха тох-

Ксения ТАШТАНДИНОВА хоосха полна

тап парған. Наңмыр соонаң пазох кӱн 
чарып сыххан. Олох туста Ағбандағы 
чайаачы олғаннар туразының пло- 
щадьында палаларға аймах-пасха 
нимелернең айғазар оңдай полған. 
Пірее площадкада улуғлар олған- 
нарнаң хада ойнааннар, піреезінде 
«хайхастығ» пілігӌі палаларға тӧлке 

салған. Иң кӧп олған пос 
холынаң чахайахтар, пілек- 
тестер итчең площадкада 
чыыл партыр. Иң кічіглері, 
тізең, аймах ӧңніг шар- 
лардаң аттар, чахайахтар, 
адайлар, хустар итчеткен 
ипчіні ибір салтырлар. Ідӧк 
олар сырайларын уғаа хы- 
нып хоостаттырғаннар. Кем- 
де хоосха, хайзы-да гепард 
полыбысхан.

«Орлёнок» паркта даа 
кізі тығырама полған. Ол- 
ғаннар аар-пеер чӱгӱріс чӧр- 
геннер. Анда ідӧк концерт 
кӧзіділген паза самбо спорт 
кӧрімі хоостыра марығ ир- 
тірілген. Анда-мында ол- 
ғаннарға тадылығ чиистер 

'т ^ садылчатхан. Аттракцион-
-і; нарзар, тізең, теестер уғаа 

узун полғаннар. Аннаңар 
«Орлёнок» паркта яблокаа 
даа тӱсчең орын чох полған 
тирге чарир.

Олғаннарның пайрамы 3 
часха теере полған. Наң- 
мыр даа, хара пулуттар даа 
олған-узахтың чалахай кӧң- 
нін тӱзірбеен. Аннаңар ай- 
мах-пасха ӧңніг шарлығ па- 
лалар городтың улицала- 
рын иирге читіре чазааннар. 

Ольга ТОМОЧАКОВА

Сурастырығ
f он чорыхха аймах транспорттығ чӧредір: автобустығ, 
самапёттығ, электричкалығ, пос машиназьтаң.̂  Юзілерзер 
электричкалығ чӧрерге хынчазар ба сурығнаң айланғам.

Виктор СУЛТРЕКОВ, сту­
дент:

-  Электричкалығ чӧрерге 
пір дее хынминчам. Анда 
студент биледі хоостыра 
чӧріс ӱчӱн чарым на паазын 
тӧлепчезің, автобустарда, 
тізең, билет ӱчӱн толды- 
разынаң тӧлирге кирек. Ан- 
наңар электричкалығ чӧ- 
рерге килісче. Тоғын сых- 
сам, машина алып аларбын.

Андрей ТРОЯКОВ, т р е ­
нер:

-  Студент тузында, ахча 
тӧлебес паза ӱзӱрлеп алар 
ӱчӱн, ревизорлардаң тизіп, 
пірее станцияда, тӱзібізіп, 
табырах чӱгӱріп, пасха ва- 
гонзар одырңаңмыс. Пірсін- 
де хысхызын Хан кӧл стан­
цияда мин вагонзар кірерге 
маңнанмаам. Электричка ізии 
чабыл парған. Кибім элект-

ЭЛЕКТРИЧКАЛЫҒ 
ЧӦРЕРГЕ ХЬШЧАЗАР БА?

Татьяна БУРНАКОВА, са- 
ды/ңы:

-  Мин электричкалығ ӱр 
чӧрбеен полғам. Пу наада 
аалзар электричкалығ парып, 
таңнастығ пілдір парған. Ам- 
ды Писхамӌызар тӧрт ле ва­
гон чӧрчеттір, че ол даа ва- 
гоннарда кізі асхынах. Мы- 
ның алнында электричка то- 
ғынчаң кӱннерде алты, ты- 
нағ кӱннерінде сигіс вагон- 
нығ полӌаң. Чон тығырама чӧр- 
ӌең. Пір вагоннаң пірсінзер 
чадап ла иртіп алӌаңмыс. Ол 
сидік тоғызон чылларда пол- 
ған. Андада электричкада 
билет паазы ниик полған. 
Амды, тізең, ол автобусти- 
наң тиңнес тее парған. Анна- 
ңар кізілер электричкалығ 
кӧп чӧрбинчелер, неке. Сала 
артых арах ахча тӧлебізіп, 
кирек орынзар автобустығ 
табырах чидіп алчалар.

ричкада халған. Харын, ууӌам 
Катановта чуртаан. Андар 
чидіп алғам. Аның соонаң 
паза nip вагоннаң пірсінзер 
чӱгӱрбеем тіп сағынчазар 
ба? Чох, ӧчезіп ідӧк хылын- 
ғам. Ам, пірее марыға пар- 
чатса, электричкалығ чӧрер- 
ге чахсы. Узирға чадыбысчам.

Елена ТОЛМАШОВА, у г ­
ре тчі:

-  Мин электричкалығ чӧ- 
рерге уғаа хынчам. Мағаа пас­
ха транспорт кирек чоғы лш  
Электричкада, хыстыныспин,* 
пос одырып парчазың, авто- 
бустағы чіли кізі тынӌаа чох 
ізіг полбинча, чарых.

Сергей ШУЛБШВ, имңі:
-  Мының алнында удаа 

чӧрӌеңмін. Прай хырыхча 
чыл электричкалығ чӧр сал- 
ған полам. Чидер.

Сурастырған 
Наталья УГДЫЖЕКОВА

Сизіндіріг

ХАКАСИ5ЩА ТАЙМА АХЧАЛАР

п :
Полиция тоғынңылары республика чуртағңыларын 
сизіндірчелер:Хызылчар крайында 5  муң салковайның 
тайма ахчалары чӧрчелер.

Пу кӱннерде тайма ахча сығарчатхан кӱӌӱрлер тутыр- 
ғаннар. Оларға уголовнай кирек азылған. Че полиция 
тоғынӌылары тайма ахча Хакасиязар даа читкен тіп са- 
напчалар.

Іди 5 муңның АВ № 4774774 купюразы Саяногорскта та- 
былған. Пу кирекче уголовнай кирек азылған.

Право хайраллаӌаңнар чуртағӌыларны БА 69769**, БА 
59769**, АВ 68747**, БВ 47847** номерліг купюраларға хайығ 
айландырарға сурынчалар.

Эксперттер таныхтапчалар, тузаланыста чӧрчеткен тай­
ма ахчаны сын ахчадаң алыстырып аларға сидік. Олар ку- 
пюраның чаӌынына паза андағы гербке хайығ айландырар- 
ға чӧп пирчелер. 5 муң салковайның купюразында Хаба- 
ровсктың гербі хоосталых. Чарыхха тутса, ахча ӧңін алыс- 
тырча. Ідӧк купюраларның хыринда уттер поларға кирек. 
Олар чарыхха іле кӧрінчелер. Сын банкноталарны лазер- 
нең ӱттепчелер. Тайма ахчаларны -  іңенең. Аннаңар тай­
ма ахчаларның ӱттері холға пілдіртчелер. Сын ахчада олар 
пілдіртпеске кмректер.

Аарлығ чуртағӌылар, тайма ахчаа тоғас парзаңар, 02 
телефонӌа алай чағынғы полиция пӧлиинзер искіріңер.

Татьяна ТЮТЮБЕЕВА

Чалтінмаэа, чалым хайа 
даа чарылнаң

ф ХА5АР

